
Ed. 39. Frumvarp til laga [35. mál]
um breyting á lögum nr. 84 23. júní 1936, um viðauka við lög nr. 36 11. júli 1911,
11m forgangsrétt kandidata frá Háskóla íslands til embætta og viðauka við síðar-
greindu lögin.

(Lagt fyrir Alþingi á 71. löggjafarþingi, 1951.)

1. gr.
Lög nr. 84/1936 (2. mgr. 1. gr. laga nr. 36/1911) orðist svo:
Þeir, sem lokið hafa meistara- eða kandídatsprófi í íslenzkum fræðum við

heimspekideild háskólans, skulu að öðru jöfnu hafa forgangsrétt til kennslu, hvort
heldur er fastrar kennslu eða tímakennslu. í íslenzkri tungu, íslenzkum bókmennt-
um og Íslandssögu við alla framhaldsskóla, sem kostaðir eru eða styrktir af ríkisfé
eða sveitarfé, enda skulu þeir að öðru leyti fullnægja þeim kröfum um menntun
kennara við gagnfræðaskóla eða menntaskóla, sem gerðar eru í lögum.

2. gr.
Við 1. gr. laga nr. 36/1911 komi ný málsgrein, 3. málsgrein, svofelld:
Þeir, sem lokið hafa B.A-prófi við heimspekideild háskólans, skulu með hlið-

stæðum hætti njóta forgangsréttar til kennslu við skóla gagnfræðastigs og sérskóla
í þeim greinum, er próf hvers þeirra um sig tekur til. Þeir standa þó að baki mönn-
um þeim, er fyrri málsgrein getur, um kennslu í íslenzkum fræðum, og eigi framar
þeim, er lokið hafa fullnaðarprófi við erlenda háskóla í greinum, er B.A.-prófið
lýtur að, enda skulu þeir að öðru leyti fullnægja þeim kröfum um menntun kenn-
ara við gagnfræða skóla eða menntaskóla, sem gerðar eru i lögum.

3. gr.
Lög þessi öðlast þegar gildi.

Athugasemdir við lagafrumvarp þetta.
Frv. þetta, sem 'borið er fram að tilhlutan háskólans og í samráði við samtök

kennara, miðar að því að tryggja atvinnuréttindi meistara eða kandídata í íslenzku
og þeirra, er lokið hafa B.A.-prófi, og um leið að tryggja framhaldsskólum kennslu-
krafta.


